Nafarroako Parlamentuko Mahaiak, 2023ko urtarrilaren 9an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Ángel Ansa Echegaray jaunak aurkezturiko galdera, eraldaketa eta espezializazio digitaleko estatuko lau proiektu garatze aldera 16 milioi baino gehiago inbertitzeari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.
Iruñean, 2023ko urtarrilaren 9an
Lehendakaria: Unai Hualde Iglesias
GALDERAREN TESTUA
Nafarroako Gorteetako kide den eta Navarra Suma (NA+) talde parlamentarioari atxikia dagoen Ángel Ansa Echegaray jaunak, Legebiltzarreko Erregelamenduaren 188. artikuluan eta hurrengoetan ezarritakoaren babesean, galdera hauek aurkezten dizkio Unibertsitateko, Berrikuntzako eta Eraldaketa Digitaleko kontseilariari, idatziz erantzun ditzan:
Berriki, jakinarazi da Nafarroako Gobernuak 16 milioitik gorako inbertsio bat egiteko asmoa duela eraldaketa eta espezializazio digitalaren alorreko estatu-mailako lau proiektu gauzatzeko: CIBERREG (Nafarroak koordinatua), Spain Living Lab, TechFablab eta Biki Digitaletan oinarritutako ekintzailetza- eta berrikuntza-ekosistemen bizkortzea.
1.- CIBERREG proiektua: zibersegurtasuneko eskualdeko zentro bat sortzea (Navarra Cybersecurity Center). Aurrekontu osoa 4,1 milioi eurokoa da, eta, horietatik, 3 milioi RETECH programaren bidez emanen dira. Nafarroako Gobernuaren aurreikuspenen arabera, zenbat denbora beharko da proiektua abiarazten denetik zentroa abian jarri arte? Zentroa non kokatzea aurreikusi dute? Noiz espero dute jasotzea 3 milioi euroak Espainiako Gobernuaren aldetik? Zer partidatatik eginen du Nafarroak gainerako 1,1 milioiko ekarpena?
2.- “Biki Digitaletan oinarritutako ekintzailetza- eta berrikuntza-ekosistemak bizkortzea” proiektua. Nafarroarako zuzkidura ekonomikoa 5 milioi eurotik gorakoa da, eta 3,7 milioi RETECH programatik jasoko dira. Nafarroako Gobernuaren aurreikuspenen arabera, zenbat denbora beharko da proiektua abiarazten denetik hura abian jarri arte? Noiz espero dute jasotzea 3,7 milioi euroak Espainiako Gobernuaren aldetik? Zer partidatatik eginen du Nafarroak gainerako 1,3 milioiko ekarpena?
3.- Spain Living Lab proiektua (Adimen Artifiziala misio). Nafarroarako aurrekontua ia 2 milioi eurokoa da, eta, horietatik, 1,4 milioi RETECH programatik jasoko dira. Nafarroako Gobernuaren aurreikuspenen arabera, zenbat denbora beharko da proiektua abiarazten denetik hura abian jarri arte? Noiz espero dute jasotzea 1,4 milioi euroak Espainiako Gobernuaren aldetik? Zer partidatatik eginen du Nafarroak gainerako 0,6 milioiko ekarpena?
4.- TechFablab proiektua (ekintzailetza-sareak). Nafarroarako aurrekontu osoa 5 milioi eurokoa da, eta, horietatik, 1,2 milioi funts propioetatik jarriko dira. Nafarroako Gobernuaren aurreikuspenen arabera, zenbat denbora beharko da proiektua abiarazten denetik hura abian jarri arte? Noiz espero dute jasotzea 3,8 milioi euroak Espainiako Gobernuaren aldetik? Zer partidatatik eginen du Nafarroak gainerako 1,2 milioiko ekarpena?

